
МИНИСТЕРСТВО ЗА ПРАВДА

Врз основа на член 7 став (5) и член 9 став (4) од Закон за изменување  и 
дополнување на Законот за матичната евиденција (,,Службен весник на Република 
Македонија“ бр.8/95, 38/02, 66/07, 98/08, 67/09, 13/13, 43/14, 148/15, 27/16 и 64/18 и 
„Службен весник на Република Северна Македонија“ бр. 14/20 и 129/23), а во врска со 
член 9 став 3 и член 23 став 5 од Законот за употреба на јазиците („Службен весник на 
Република Македонија“ бр.7/19), министерот за правда, донесе 

ПРАВИЛНИК ЗА ФОРМАТА И СОДРЖИНАТА НА ОБРАЗЕЦОТ ЗА ИЗЈАВАТА 
ЗА ПОТВРДУВАЊЕ НА ЛИЧНИ ПОДАТОЦИ, ОБРАЗЕЦОТ ЗА ИЗЈАВАТА ЗА 

ПОТВРДА НА ИДЕНТИТЕТ НА ПРИЈАВИТЕЛ И ОБРАЗЕЦОТ ЗА ИЗЈАВАТА ЗА 
УТВРДУВАЊЕ НА ДЕН, МЕСЕЦ И ГОДИНА И МЕСТО НА РАЃАЊЕ

Член 1
Со овој правилник се пропишува формата и содржината на образецот за изјавата за 

потврдување на лични податоци, образецот за изјавата за потврда на идентитет на 
пријавител и образецот за изјавата за утврдување на ден, месец и година и место на 
раѓање.

Член 2
Изјавата за потврдување на лични податоци за дете/лице кое се запишува во 

матичната книга на родените се поднесува во образец ,,ИЗ 1 – Изјава”, во формат А-4 
во бела боја кој е даден во Прилог 1, кој е составен дел на овој правилник.

Член 3
Изјавата за потврда на идентитетот на пријавителот кој присуствувал за време на 

раѓање или може да го потврди раѓањето или дознал за раѓањето на дете/лице кое не е 
родено во здраствена установа се поднесува на образец ,,ИЗ 2 – Изјава”, во формат А-4 
во бела боја кој е даден во Прилог 2, кој е составен дел  на овој правилник.

Член 4
Изјава за потврдување на дете/лице кое се запишува во матичната книга на родените 

се поднесува на образец ,,ИЗ 3 – Изјава”, во формат А-4 во бела боја кој е даден во 
Прилог 3, кој е составен дел на овој правилник.

Член 5
Овој правилник влегува во сила наредниот ден од денот на објавувањето во 

,,Службен весник на Република Северна Македонија“.

Бр. 01-2072/1
4 август 2023 година Министер за правда,

Скопје Krenar Lloga, с.р.

